
indumaulismaraNastotram

இந்து³மௌலிஸ்மரணஸ்தோத்ரம்

ஶ்ரீக³ணேஶாய நம:॥
கலய கலாவித்ப்ரவரம் கலயா நீஹாரதீ³தி⁴தே: ஶீர்ஷம் ।
ஸததமலங்குர்வாண ப்ரணதாவநதீ³க்ஷ யக்ஷராஜஸக²॥ 1॥
காந்தாகே³ந்த்³ரஸுதாயா: ஶாந்தாஹங்காரசிந்த்யசித்³ரூப ।
காந்தாரகே²லநருசே ஶாந்தாந்த:கரணம் தீ³நமவ ஶம்போ⁴ ॥ 2॥
தா³க்ஷாயணீமநோம்ப்³ருஜபா⁴நோ வீக்ஷாவிதீர்ணவிநதேஷ்ட ।
த்³ராக்ஷாமது⁴ரிமமத³ப⁴ரஶிக்ஷாகத்ரீம் ப்ரதே³ஹி ப⁴ம வாசம் ॥ 3॥
பாரத³ஸமாநவர்ணௌ நீரத³நீகாஶதி³வ்யக³லதே³ஶ: ।
பாத³நததே³வஸங்க:⁴ பஶுமநிஶம் பாது மாமீஶ:॥ 4॥
ப⁴வ ஶம்போ⁴ கு³ருரூபேணாஶு மேऽத்³ய கருணாப்³தே⁴ ।
சிரதரமிஹ வாஸம் குரு ஜக³தீம் ரக்ஷந் ப்ரபோ³த⁴நாநேந ॥ 5॥
யக்ஷாதி⁴பஸக²மநிஶம் ரக்ஷாசதுரம் ஸமஸ்தலோகாநாம் ।
வீக்ஷாதா³பிதகவிதம் தா³க்ஷாயண்யா: பதிம் நௌமி ॥ 6॥
யமநியமநிரதலப்⁴யம் ஶமத³மமுக²ஷங்கதா³நக்ரு’ததீ³க்ஷம் ।
ரமணீயபத³ஸரோஜம் ஶமநாஹிதமாஶ்ரயே ஸததம் ॥ 7॥
யமிஹ்ரு’ந்மாநஸஹம்ஸம் ஶமிதாகௌ⁴க⁴ம் ப்ரணாமமாத்ரேண ।
அமிதாயு:ப்ரத³பூஜம் கமிதாரம் நௌமி ஶைலதநயாயா:॥ 8॥
யேந க்ரு’தமிந்து³மௌலே மாநவவர்யேண தாவகஸ்மரணம் ।
தேந ஜிதம் ஜக³த³கி²லம் கோ ந ப்³ரூதே ஸுரார்யதுல்யேந ॥ 9॥
இதி இந்து³மௌலிஸ்மரணஸ்தோத்ரம் ஸம்பூர்ணம் ॥

